
Vilmund Jacobsen

Í samband við afturvendandi 
tiltakið - torradagar í Klaks
vík - verður tað, sum norð
oyingar hava valt at kallað 
fiskivinnupolitiskur topp
fundur í Skúlanum við Ós
ánna mikukvøldið 18. februar 
klokkan 19.30.

- Samband er millum 
samgongu og andstøðu, nú 
komið er inn í avgerandi 
partin av arbeiðnum við 
eini fiskivinnunýskipan, og 
torradagarnir bjóða øllum 
flokkum á tingi til kjakborðið 
at viðgera framtíðar fiski
vinnupolitikkin.

Tað siga tey, sum standa 
aftanfyri hetta tiltak á torra
døgum.

- Freistin, sum samgongu
flokkarnir settu sær sjálvum 
fyri at finna semju um eina 

fiskivinnunýskipan, er farin. 
Higartil hevur samgongan 
valt at halda kortini tætt inn 
at kroppinum, hóast and
støðuflokkarnir hava fingið 
fundarboð og hava lagt síni 
sjónarmið fyri samgonguna. 

Lagt verður aftrat, at 
fleiri eru av teirri fatan, at 
júst hesir dagar eru seinasti 
møguleiki fyri at finna eina 
breiða semju um eina ný
skipan.

- Fiskivinnunýskipanin 
er á stokkinum, men enn er 
óvist, hvørt hon verður drig
in innanborðs ella gleppur. 

Í upplegginum til fiski
vinnupolitiska toppfund
in verður sagt, at stóru 
spurningarnir í høvuðs
vinnuni enn standa ósvar
aðir, nú tað stundar til løg
tingsval. 

- Hvussu verður fiskivinn

an skipað í framtíðini? Hvør 
verður gildistíðin á fiski
loyvunum? Hvussu verður 
við útlendska leiklutinum í 
vinnuni? Hvussu fær sam
felagið sín part?

Hetta eru spurningar, 
sum umboð fyri politisku 
flokkarnar á løgtingi fara at 
kjakast um.

- Fundurin skal geva 
greiðar ábendingar um, hvar 
flokkarnir standa í telvingini 
um fráboðaðu nýskipanina 
av fiskivinnuni. 

Kjakfundurin á torradøg
um í Klaksvík er opin og al
mennur, og høvi verður hjá 
fundarfólki at seta spurn
ingar. 

Vilmund Jacobsen

Tað vóru millum 300 og 
400 fólk, sum heilsaðu 
uppá Mallu Olsen á 100 ára 
føðingardegi hennara týs
dagin. Dagurin varð hildin 
í missiónhúsinum Tabor á 
Toftum.

Lagt varð fyri við talum 
og sangframførslum, og 
eftir talur og framførslur 
var borðhald. 

Millum mongu gest
irnar vóru Kaj Leo Holm 
Johannesen, løgmaður, 
Annika Olsen, landsstýris
kvinna í almannamálum, 
Edvard Heen,  stjóri í al
mannaverkinum og Dan 
M. Knudsen, ríkisumboðs
maður.

- Malla búði heima uttan 
heimahjálp, til hon var 97 
ár, og tá tað fór at bila við 
sjónini, flutti hon oman á 
eldrasambýlið Vesturskin 
á Toftum. Burtursæð frá 
sjónini, hoyrnini og gikt, 
hevur hon tað gott.

Á heimasíðuni hjá Nes 
kommunu vita tey at siga, 
at Malla hevur sera  gott 
minni. 

Í myndasavninum á 
heimasíðuni hjá Nes kom
munu - www.nes.fo  -  eru 
fleiri myndir frá 100 ára 
føðingardegnum, og her er 
eisini ein størri frásøgn um 
kvinnuna, sum týsdagin 
fylti 100 ár.

- Hvussu verður fiskivinnan skipað í framtíðini? 
Hvør verður gildistíðin á fiskiloyvunum? Hvussu 
verður við útlendska leiklutinum í vinnuni? Hvussu 
fær samfelagið sín part? Hetta eru spurningar, 
sum umboð fyri politisku flokkarnar á løgtingi 
fara at kjakast um á torradøgum í Klaksvík

Føroyingar hava tikið væl ímóti 
grannakaffi-tiltakinum hjá 
Krabbameinsfelagnum. Longu 
tvær vikur eftir, at tiltakið varð 
almannakunngjørt, var talið av vertum 
komið upp á 22. Freistin at tilmelda 
seg sum fyriskipara er 1. mars

Telvingin um 
eina nýskipan

300-400 fólk í 
føðingardegi

Tvey ára skeiðið 
hjá Róki Eyvindssyni 
sum ófulltikin dekk­
ari á Brimli er runnið, 
og 26. januar byrjaði 
hann á Sjónámi sum 
skipsatstøðingur, 
veit Fiskiveiðieftirlit­
ið at siga í dag

Vilmund Jacobsen

Bert trý línuskip eru til 
fiskiskap undir Føroyum 
í løtuni, men væntandi 
fóru fleiri út um viku
skiftið. Skipini, sum royna 
undir Føroyum, koma 
væntandi inn at landa 
seinast í vikuni. Tey hava 
mest av toski og nakað av 
hýsu, brosmu og longu. 

Trý frystilínuskip, sum 
fiska á Flemish Kap, hava 
landað í Saint Pierre í Ný 
Foundlandi. Tá tey hava 
gjørt ein túr aftrat, koma 
tey heim við fiskinum. 
Frystilínuskipini á Flem
ish Kap eru Eivind, Kamb
ur og Klakkur.

Eitt ísfiskalínuskip 
er ávegis yvir á Flemish 
Kap. Tað er Váðasteinur. 
Hetta verður annar túr
urin hjá skipinum har 
yviri. Váðasteinur, sum 
ísar fiskin umborð, hevur 
nýliga lagt eina stóra last 
upp á Toftum.

Á Fiskamarknaði Før-
oya halda tey, at útlitini til 
útróður hesa vikuna eru 
á einari leið. Streymurin 
verður góður, men veðrið 
er heldur ivasamt. Vænt
andi er tó, at onkur dagur 
í vikuni fer at roynast. Út
róðrar-bátarnir fiska bara 
tosk og hýsu.

Partrolararnir koma 
inn at landa, sum vikan 
gongur. Fiskiskapurin 
eftir upsa er smáligur í 
mun til tíðina, sum skuldi 
verið góð til upsa. 

Fríggjadagin, tá Fiska
marknaður Føroya gjørdi 
sínar metingar fyri hesa 
vikuna, lógu allir djúp
vatnstrolararnir, sum 
vanliga eru á ísfiskaveiði. 
Væntandi fór onkur út 
um vikuskiftið. 

Ein djúpvatnstrolari 
fiskar á djúpum vatni og 
landar niðri, og ein fiskar 
svartkalva og frystur 
veiðina umborð. 

Um smáu trolbátarnar 
veit marknaðurin at siga, 
at fimm fiska havtasku 
á Skeivabanka, og fiski
skapurin er hampiligur. 
Væntandi koma teir fles
tu trolbátarnir inn at lan
da í dag.

Tvey garnaskip eru á 
svartkalvaveiði, og eitt 
av hesum skipum kemur 
inn at landa í dag. Hitt 
skipið landar helst seinni 
í vikuni. Fiskiskapurin hjá 
garnaskipunum er smá
ligur.

Soleiðis 
eru útlitini

Malla Olsen búði heima uttan 
heimahjálp, til hon var 97 ár, 
men tá tað fór at bila við sjónini, 
flutti hon oman á eldrasambýlið 
Vesturskin á Toftum

Fiskivinnunýskipanin er á stokkinum, men enn er óvist, hvørt 
hon verður drigin innanborðs ella gleppur.

Mynd: Dávur Winther


